
 

 

КЫРГЫЗ РЕСПУБЛИКАСЫНЫН АТЫНАН  

КЫРГЫЗ РЕСПУБЛИКАСЫНЫН  

КОНСТИТУЦИЯЛЫК СОТУНУН 

 

 

Айрым жарандардын жана Бишкек шаарынын Мэриясынын 

кайрылууларына байланыштуу Кыргыз Республикасынын 

Административдик-процесстик кодексинин 110-беренесинин 8-бөлүгүнүн 

конституциялуулугун текшерүү жөнүндө иш боюнча Чечимдин 

резолютивдик бөлүгү  

 

2024-жылдын 6-марты             Бишкек шаары 

 

Кыргыз Республикасынын Конституциялык соту: төрагалык кылуучу – 

Э.Ж. Осконбаев, судьялар Ч.А. Айдарбекова, М.Р. Бобукеева, К.А. Дуйшеев, 

Л.Ч. Жолдошева, М.Ш. Касымалиев, К.Дж. Кыдырбаев, Ж.А. 

Шаршеналиевдин курамында, катчы А.Т. Таалайбековдун, 

кайрылуучу тарап – Анатолий Владимирович Заяцкийдин 

кызыкчылыгын көздөгөн Аида Маратовна Курманбаеванын, Азамжан 

Абдукаликовдун кызыкчылыгын көздөгөн Алымжан Турсунович 

Исраиловдун, Мелисбек Омурбекович Жапаралиевдин кызыкчылыгын 

көздөгөн Сакеев Дамир Ушурбековичтин, Айнагул Бейшебековна 

Асанкожоеванын кызыкчылыгын көздөгөн Жумалы уулу Кутманбек жана 

Мамбеталиев Толомуш Иманакуновичтин, Бишкек шаарынын Мэриясынын 

кызыкчылыгын көздөгөн Назгул Уланбековна Уланбекова жана Нурбек 

Таштанбекович Сыдыковдын; 

Айжан Карыпбековна Жолдошалиева, Салтанат Качкыновна 

Дыйканбаева жана Зууракан Кузобаевна Мырзапаязованын кызыкчылыгын 

көздөгөн Анвар Кубанычбекович Курмушиевдер өз убагында сот 

отурумунун убактысы жана орду жөнүндө кабарлангандыгына карабастан 

сот отурумуна келбей калгандыгын белгилеп, 

жоопкер тарап – Кыргыз Республикасынын Жогорку Кеңешинин 

Кыргыз Республикасынын Конституциялык сотундагы туруктуу өкүлү 

Саматбек Кыштообекович Ысырановдун; 

үчүнчү жактар - Кыргыз Республикасынын Президентинин жана 

Министрлер Кабинетинин Кыргыз Республикасынын Конституциялык 

сотундагы туруктуу өкүлү Алмазбек Тавалдыевич Молдобаев, Кыргыз 

Республикасынын Жогорку сотунун ишеним кат боюнча өкүлү Маргарита 

Насаркановна Сапиянова, Кыргыз Республикасынын Башкы 

прокуратурасынын ишеним кат боюнча өкүлү Айнура Курманбековна 

Иманалиева, Кыргыз Республикасынын Юстиция министрлигинин ишеним 

кат боюнча өкүлү Руслан Арстанович Кулназаровдун катышуусунда,  

 Кыргыз Республикасынын Конституциясынын 97-беренесинин 1, 2-

бөлүктөрүн, “Кыргыз Республикасынын Конституциялык соту жөнүндө” 

конституциялык Мыйзамдын 4, 17, 40, 45-беренелерин жетекчиликке алып, 

Кыргыз Республикасынын Административдик-процесстик кодексинин 110-

беренесинин 8-бөлүгүнүн конституциялуулугун текшерүү жөнүндө ишти 

ачык соттук отурумда карап чыкты. 

Бул ишти кароого А.В. Заяцкийдин кызыкчылыгын көздөгөн А.М. 

Курманбаеванын, З.К. Мырзапаязованын кызыкчылыгын көздөгөн А.К. 

Курмушиевдин, А. Абдукаликовдун кызыкчылыгын көздөгөн А.Т. 

Исраиловдун, А.К. Жолдошалиева жана С.К. Дыйканбаеванын, М.О. 

Жапаралиевдин кызыкчылыгын көздөгөн У.Т. Джапаралиевдин, А.Б. 

Асанкожоеванын кызыкчылыгын көздөгөн К. Жумалы уулунун, Бишкек 

шаарынын Мэриясынын кызыкчылыгын көздөгөн Н.Т. Сыдыков жана Н.У. 

Уланбекованын кайрылуулары себеп болуп, ал эми Кыргыз 

Республикасынын Административдик-процесстик кодексинин 110-

беренесинин 8-бөлүгүнүн Кыргыз Республикасынын Конституциясына 

ылайык келүүсү маселесинде пайда болгон аныксыздык негиз болду. 

Ишти соттук отурумга даярдаган судья-баяндамачы Ж.А. 

Шаршеналиевдин маалыматын угуп, жана иштин материалдарын изилдеп 

чыгып, үчүнчү жактардын пикирин угуп, Кыргыз Республикасынын 

Конституциянын 97-беренесинин 2-бөлүгүнүн 2-пунктун, «Кыргыз 

Республикасынын Конституциялык соту жөнүндө» конституциялык 

Мыйзамдын 48, 49, 52 жана 53-беренелерин жетекчиликке алып, Кыргыз 

Республикасынын Конституциялык соту 

 

Ч Е Ч Т И: 

 

1. Кыргыз Республикасынын Административдик-процесстик 

кодексинин 110-беренесинин 8-бөлүгүнүн "жана даттанылган актылар кабыл 

алынган же даттанылган аракеттер жасалган күндөн тартып 10 жылдан 

кечиктирбестен сотко кайрылган” деген сөздөр менен баяндалган ченемдик 

жобосу Кыргыз Республикасынын Конституциясынын 24-беренесинин 1-

бөлүгүнө, 56-беренесинин 2-бөлүгүнө, 61-беренесинин 1-бөлүгүнө карама-

каршы келет деп таанылсын. 

2. Чечим акыркы жана даттанылууга жатпайт, жарыяланган учурдан 

тартып күчүнө кирет.  

3. Чечим бардык мамлекеттик органдар, жергиликтүү өз алдынча 

башкаруу органдары, кызмат адамдары, коомдук бирикмелер, юридикалык 

жана жеке жактар үчүн милдеттүү жана республиканын бүткүл аймагында 

аткарылууга тийиш.  

4. Бул Чечим мамлекеттик бийлик органдарынын расмий 

басылмаларына, Кыргыз Республикасынын Конституциялык сотунун расмий 

сайтына жана Кыргыз Республикасынын Конституциялык сотунун 

Жарчысында жарыялансын. 

КЫРГЫЗ РЕСПУБЛИКАСЫНЫН  

КОНСТИТУЦИЯЛЫК СОТУ 


